
1. Ծրագրի եվ առաջադրանքի հիմնական նպատակը

1.1 Ծրագրի հիմնական նպատակը

«Համագործակցության խթանում՝ հանուն ՄԿՈՒ ոլորտում Աշխատանքի վրա հիմնված ուսուցման արդյունավետ հնարավորությունների» ծրագրի (այսուհետ՝ Ծրագիր) հիմնական նպատակն է նպաստել կայուն և ներառական սոցիալ-տնտեսական զարգացմանը` ՄԿՈՒ – բիզնես համագործակցության կայացման միջոցով` խթանելով աշխատանքի վրա հիմնված ուսուցումը և բարելավելով ՀՀ Սյունիքի և Լոռու մարզերի ՄԿՈՒ հաստատությունների կարողությունները: 

1.2 Առաջադրանքի նպատակը 

· կատարել ՀՀ Սյունիքի և Լոռու մարզերի Գորիսի և Ստեփանավանի պետական գյուղատնտեսական քոլեջներում ներդրված Աշխատանքի վրա հիմնված ուսուցման (ԱՀՈՒ) մոդելի մոտեցումների կիրառմամբ Անասնաբուժություն ու Կաթի և կաթնամթերքի տեխնոլոգիա մասնագիտություններով մոդուլային ծրագրերի (ֆորմալ) փորձառության արդյունավետության գնահատումը՝ բացահայտելով նշված մոդելի իրագործման թույլ և ուժեղ կողմերը, ինչպես նաև դրա ներդրման գործընթացում առկա խոչընդոտները; 
· մշակել համապատասխան առաջարկություններ և եզրակացություններ՝ դիտարկելով ԱՀՈՒ մոդելի տարրերի կիրառմամբ տարբեր մասնագիտական մոդուլային ծրագրերի ներդրմանն անհրաժեշտ մոտեցումների, գործիքակազմի ու կարողությունների զարգացման հնարավորությունները Հայաստանում ՄԿՈՒ մատուցողների համար տվյալ կրթական մոդելը ռեպլիկացիայի ապահովման նպատակով:
1.3 Ակնկալվող արդյունքները
Հաշվի առնելով կատարված ուսումնասիրության արդյունքները ՀՀ Սյունիքի և Լոռու մարզերի Գորիսի և Ստեփանավանի պետական գյուղատնտեսական քոլեջներում ներդրված ԱՀՈՒ տարրերի կիրառմամբ կրթական մոդելի փորձարկման վերաբերյալ, մշակել համապատասխան առաջարկություններ և եզրակացություններ ուղղված Հայաստանի ՄԿՈՒ ոլորտում ԱՀՈՒ մոդելի սկզբունքների վրա հիմնված ուսումնառության ու ուսուցման գործընթացի արդյունավետ կազմակերպման ապահովմանը:     
Ծրագրի շրջանակներում համապատասխան փորձագիտական եզրակացության ներկայացում՝ աշխատավայրում և լսարանում ԱՀՈՒ մոտեցումների ներդրմանն ու իրականացման երկարատև հեռանկարների, ինչպես նաև դրանց իրագործման համար անհրաժեշտ գործիքակազմի վերաբերյալ: 
2. Աշխատանքի ծավալը/նկարագիրը 

Հետազոտությունը պետք է արտացոլի.

· ծրագրի ուժեղ և թույլ կողմերը, ինչպես նաև ներկայացնի առաջարկություւններ նրա բարելավման համար, 
· ԱՀՈՒ ուսուցման ծրագրերի իրականացման համար հնարավոր ֆինանսավորման մեխանիզմների դիտարկում և առաջարկի ներկայացում,
· հյուրընկալող ընկերություններում ԱՀՈՒ ուսուցման արդյունավետ կազմակերպման և դրա արդյունքների գնահատման համակարգի ուսումնասիրություն,
· ՄԿՈՒ հաստատությունների դասախոսների և ձեռնարկություններում մենթորների մոտ ԱՀՈՒ ուսուցման համար անհրաժեշտ հմտությունների և գիտելիքների ձևավորման համակարգի մշակում,
· ԱՀՈՒ ուսուցման իրականացման մշտադիտարկման համակարգի  ուսումնասիրություն, բացերի վերհանում և բարելավում
· համապատասխան առաջարկությունների և եզրակացությունների ներկայացում՝ հաշվի առնելով վերը նշված գործողությունները:
2.1 Աշխարհագրական տարածքը, որը պետք է ընդգրկվի

ՀՀ Սյունիքի և Լոռու մարզերը (ք.Գորիս և ք.Ստեփանավան)
2.2 Թիրախային խմբեր

Ծրագրի թիրախային խմբերն են.  

1. ՀՀ Սյունիքի և Լոռու մարզերի Գորիսի և Ստեփանավանի պետական գյուղատնտեսական քոլեջների տնօրեններ և դասախոսներ;
2. ՀՀ Սյունիքի և Լոռու մարզերի Գորիսի և Ստեփանավանի պետական գյուղատնտեսական քոլեջների Անասնաբուժություն ու Կաթի և կաթնամթերքի տեխնոլոգիա մասնագիտություններով ուսուցանվողներ; 
3. Ծրագրի գործընկեր հանդիսացող հյուրընկալող ընկերություններ;

4. ՀՀ Կրթության, գիտության, մշակույթի և սպորտի նախարարության համապատասխան ներկայացուցիչներ:


3. Ժամանակացույց

Փորձագետի գործողությունների սկիզբն է 2021թ. հունվարի 11-ը: 

Պայմանագրի գործողության ժամկետը կսահմանվի մինչև 3 ամիս: 

4. Պահանջներ

Պահանջվող որակավորումները և հմտությունները.
· աշխատանքային փորձ համապատասխան ոլորտում (առնվազն 3 տարվա),
· Հայաստանի ՄԿՈՒ ոլորտի առաջնախնդիրների, ինչպես նաև ՀՀ ԿԳՄՍ նախարարության կողմից հաստատված կրթական չափորոշիչների լավ իմացություն, 
· ԱՀՈՒ մոդելի մոտեցումների տիրապետում, 
· հաղորդակցման հմտություններ, 

· հայերեն լեզվի լավ իմացություն,
· անգլերեն լեզվի իմացությունը ցանկալի է: 
5. Հաշվետվություններ

· մշակել և ներկայացնել աշխատանքի կազմակերպման պլան,
· մշակել և ներկայացնել համապատասխան հարցաթերթ ծրագրի թիրախային խմբերի հարցման նպատակով, 
· մշակել և ներկայացնել համապատասխան առաջարկություններ ու եզրակացություններ` ներառելով բոլոր մշակված մեխանիզմներն ու մոդելները, 
· ներկայացնել վերջնական հաշվետվություն անհրաժեշտ գործողությունների ավարտից հինգ աշխատանքային օրվա ընթացքում (հայերեն կամ անգլերեն լեզվով) էլեկտրոնային և տպած տարբերակով (ներառյալ կատարված աշխատանքի մոտեցումների նկարագրությունը և մեթոդաբանությունը):

Դիմելու գործընթաց 

Դիմելու համար խնդրում ենք մինչ վերջնաժամկետը ուղարկել ինքնակենսագրականը (CV) (ոչ ավել, քան 2 էջ) և լրացրած կից ֆինանսական առաջարկը Ծրագրի ղեկավար՝ Լիլիթ Հովհաննիսյանին l.hovhannisyan@sdaoffice.com էլ. հասցեով: 

Դիմելու վերջնաժամկետը ս.թ. դեկտեմբերի 30-ն է:
ՌԱԶՄԱՎԱՐԱԿԱՆ ԶԱՐԳԱՑՄԱՆ ԳՈՐԾԱԿԱԼՈՒԹՅՈՒՆ (ՌԶԳ) ՀԿ               

Հասցե: ՀՀ, ք. Երևան, 0070, Այգեստան 5-րդ փող. #3/1

Հեռ.: (374 10) 542 860, (374 98) 888 140

Էլ-փոստ: sdaoffice@sdaoffice.com
Վեբկայք: www.sda.am

